
హరివంశము








     మధుకైటభు లనుపేళ్ల నతిప్రమాణదేహు లగు నసురు లై యా బిసరుహాసనుం

     గని చేరంబోయి యనాదరంబున నతని కి ట్లనిరి.139

తే. తమ్మినడుకొనఁ గూర్చుండి నెమ్మొగములు, నెమ్మి నాలుగు ధరియించి మమ్ము నాత్మఁ

     గైకొనక యున్నవాఁడవు గర్వితుఁడవు, సెప్పు మెవ్వాఁడ వేపని చేయు దిచట.
140

క. నినుఁ బుట్టించినవానిని, బని పనిచినవానిఁ గావఁ బ్రభుఁ డగువానిన్

     వినవలయుఁ జెప్పు పిమ్మటఁ, బెనఁకువ మము నోర్చికొనుము పేరును బెంపన్.
141

వ. అనినం బరమేష్ఠి, యప్పరమసాహసనిష్ఠులం గనుంగొని.
142

క. ఎవ్వఁడ వని మీ రడిగిన, యవ్వచనము నాకు నాహ్వయం బెవ్వని వే

     రెవ్వరు నెఱుఁగ రతఁడ నసు, నివ్విశ్వంబును సృజింప నిటు సృజియించెన్.
143

వ. అమ్మహాత్ముండ యస్మదీయసంరక్షణక్షమం బగు ప్రాభవంబునుం బూనినవాఁ డనిన

     నద్దనుజులు దద్దయుం విజృంభించి.
144

చ. వినుము రజస్తమంబు లనవిశ్రుత మైనగుణద్వయంబు మా

     తనువులు గాన విశ్వవిదిశం బగుపేర్మిఁ దనర్తు మేము గ

     ర్మనిరతులందు ధర్మరుచిమానుతు మర్థముఁ గామమున్ సుఖం

     బును నిరతంబు భూతతతిఁ బొందుట లెల్లను మావికారముల్.
145

క. ఎచ్చటు బహుళపరిగ్రహ, మెచ్చటు సిరి మదము ముదము నెచ్చటు నచ్చో

     టచ్చుగ మానెలవుగ ని, విచ్చఁ గనుము పిచ్చలించె దేటికి నొరులన్.
146

వ. అనుటయుఁ బద్మసంభవుండు.
147

క. వినుఁడు రజస్సు దమస్సును, మును సృజియించిన ప్రభుండు మొదలు త్రిభువనం

     బునకును సత్త్వగుణం బా,తని సొమ్ము భవద్విరుద్ధధర్ముఁడ చూడన్.
148

వ. అమ్ముకుందుండు వీఁడె సమీపస్థుం డై 'వెలిం గెడు నతనిం గదిసి మీ రెట్టివా

     రైన నగుం డనిన నయ్యసుర లసురాంతకుం జేర నరిగి కృతాంజలు లై నీవు

     సకలభూతస్వామివి నీమహత్త్వంబు గంటిమి ని న్నుపాస్తి సేయుటకుఁ బ్రశస్త

     యైన బుద్ధి జనియించె నమోఘదర్శనుండవు నఖిలవరదుండవు నగు నీవలన వరం

     బులు వడయఁగోరెద మనిన నతం డట్ల కాక మీతలం పేమి యనుటయు.
149




మధుకైటభులను దనుజులు నారాయణునిచే నిహతులయిన వృత్తాంతము


చ. దనుజులు దేవ నీ వధికదర్పితులం దమియింపఁ గర్తవై

     యునికి నిజంబుగా నెఱిఁగియుండుదు మేము భవద్భుజాబలం

     బున కిట యెమ్మెయిం బ్రిదిలిపోవఁగ లేము వధించె దేని మ

     మ్మనఘ వధింపు తొల్లి నరు లన్యులు సావనియట్టి తావునన్.
150

వ. నీకుం బుత్రుల మై జన్మింపఁ గోరెద మనినం బురుషోత్తముండు, మీ కోరినయట్ల

     చేసెదఁ గల్పంబు కల్పంబున మదీయశరీరసంభవు లయ్యెద రని యయ్యిరువురం

     గరికరోపమంబు లగు నూరువులపైఁ బెట్టి యదిమి సమయించి బ్రహ్మకుం

     బ్రమోదం బాపాదించె నంత.
151

		 ఈ పేజీలో చివరి మార్పు 24 డిసెంబరు 2021న 03:58కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

